
hanumadaShTottarashatanAmAvaliH 4

హనుమదష్టోత్తరశతనామావలిః   ౪

హనుమతే నమః ।వాయుతనయాయ । కేసరీప్రియనన్దనాయ   ।
అఞ్జనానన్దనాయ   । శ్రీమతే  । పిఙ్గాక్షాయ  । అమితవిక్రమాయ  ।
సర్వలక్షణసమ్పన్నాయ । కల్యాణగుణవారిధయే । స్వర్ణవర్ణాయ   ।
మహాకాయాయ ।మహావీర్యాయ ।మహాద్యుతయే ।మహాబలాయ ।మహౌదార్యాయ
।
సుగ్రీవాభీష్టదాయకాయ   ।రామదాసాగ్రణ్యే  । భక్తమనోరథసురద్రుమాయ  ।
అరిష్టధ్వాన్తతరణయే  । సర్వదోషవివర్జితాయ  నమః ।౨౦
గోష్పదీకృతవారాశయే నమః । సీతాదర్శనలాలసాయ । దేవర్షిసంస్తుతాయ  ।
చిత్రకర్మణే  । జితఖగేశ్వరాయ ।మనోజవాయ ।వాయుజవాయ ।
భగవతే । ప్లవగర్షభాయ   ।సురప్రసూనాభివృష్టాయ   ।
సిద్ధగన్ధర్వసేవితాయ   । దశయోజనవిస్తీర్ణకాయవతే  । అమ్బరాశ్రయాయ  ।
మహాయోగినే ।మహోత్సాహాయ ।మహాబాహవే ।ప్రతాపవతే  ।రామద్వేషిజనాసహ్యాయ
।
సజ్జనప్రియదర్శనాయ   ।రామాఙ్గులీయవతే  నమః । ౪౦
సర్వశ్రమహీనాయ  నమః । జగత్పతయే ।మైనాకవిప్రియాయ   ।
సిన్ధుసంస్తుతాయ  । కద్రురక్షకాయ  । దేవమానప్రదాయ  ।సాధవే ।
సింహికావధపణ్డితాయ  । లఙ్కిణ్యభయదాత్రే । సీతాశోకవినాశనాయ ।
జానకీప్రియసంలాపాయ  ।చూడామణిధరాయ । కపయే । దశాననవరచ్ఛేత్రే ।
మశకీకృతరాక్షసాయ । లఙ్కాభయఙ్కరాయ ।
సప్తమన్త్రిపుత్రవినాశనాయ   ।దుర్ధర్షప్రాణహర్త్రే    ।యూపాక్షవధకారకాయ ।
విరూపాక్షాన్తకారిణే నమః ।౬౦
భాసకర్ణశిరోహరాయ  నమః । ప్రభాసప్రాణహర్త్రే   । తృతీయాంశవినాశనాయ ।
అక్షరాక్షససంహారిణే । తృణీకృతదశాననాయ ।
స్వపుచ్ఛగాగ్నినిర్దగ్ధలఙ్కాపురవరాయ   । అవ్యయాయ ।
ఆనన్దవారిధయే  । ధన్యాయ ।మేఘగమ్భీరనిఃస్వనాయ ।
కపిప్రవరసమ్పూజ్యాయ  ।మధుభక్షణతత్పరాయ ।

రామబాహుసమాశ్లిష్టాయ   । భవిష్యచ్చతురాననాయ । సత్యలోకేశ్వరాయ ।
ప్రాణాయ  । విభీషణవరప్రదాయ  ।ధూమ్రాక్షప్రాణహర్త్రే   ।
కపిసైన్యవివర్ధనాయ   । త్రిశీర్షాన్తకరాయ    నమః ।౮౦
మత్తనాశనాయ నమః । అకమ్పనాన్తకాయ । దేవాన్తకాన్తకాయ ।
శూరాయ ।యుద్ధోన్మత్తవినాశకాయ  । నికుమ్భాన్తకరాయ । శత్రుసూదనాయ  ।
సురవీక్షితాయ । దశాస్యగర్వహర్త్రే । లక్ష్మణప్రాణదాయకాయ  ।
కుమ్భకర్ణజయినే  । శక్రశత్రుగర్వాపహారకాయ   । సఞ్జీవనాచలానేత్రే  ।
మృతవానరజీవనాయ ।జామ్బవత్ప్రియకృతే । వీరాయ ।సుగ్రీవాఙ్గదసేవితాయ   ।
భరతప్రియసల్లాపాయ   । సీతాహారవిరాజితాయ ।రామేష్టాయ  నమః । ౧౦౦
ఫల్గునసఖాయ  నమః । శరణత్రాణతత్పరాయ  । ఉత్పత్తికర్త్రే ।
స్థితికర్త్రే  । సంహారకర్త్రే । కిమ్పురుషాలయాయ ।
వేదవేదాఙ్గతత్త్వజ్ఞాయ   । భవరోగస్య భేషజాయ నమః । ౧౦౮

